
 
 

Pou Piblikasyon Imedya: 25/05/2018  GOUVÈNÈ ANDREW M. CUOMO 
 

  
 

GOUVÈNÈ CUOMO ANONSE LAPOLIS ETA A AK FÒS LAPOLIS LOKAL YO 
LANSE MEZI REPRESIV KONT MOUN K AP KONDWI SOU ENFLIYANS YO 

PANDAN JOUNEN MEMORYAL LA WIKENN SA  
  

  
Jodi a, Gouvènè Andrew M. Cuomo te anonse ke Lapolis Eta a ak fòs lapolis lokal 
toupatou atravè eta a ap ogmante patwouy yo pou konbat moun k ap kondwi lè yo sou, 
nan kapasite afebli ak nan fason iresponsab yo pandan Jounen Memoryal la (Memorial 
Day) wikenn sa. Peryòd pou fè respekte lwa STOP-DWI la ap kòmanse vandredi 25 Me 
epi kontinye rive lendi 28 Me. Jounen Memoryal la se youn nan jou ferye ki gen plis 
aktivite vwayaj nan ane a epi lapolis ap deploye an fòs pou yo retire chofè ki nan 
kapasite afebli ak sa k ap kondwi nan fason iresponsab yo sou pi gran otowout nou yo.  
  
“Kondwi lè w nan kapasite afebli se yon ak iresponsab, danjere, epi se yon krim, alò fòs 
lapolis eta a ak lokal yo pral deyò a an fòs pou kenbe wout nou yo an sekirite”, 
Gouvènè Cuomo te deklare. “Wikenn Jounen Memoryal sa a, mwen ap ankouraje 
Nouyòkè yo pou yo pa chita dèyè volan yo si yo t ap bwè alkòl epi fè chwa responsab 
pou yo ka evite trajedi san sans yo rive.”  
  
Chofè yo ka atann pou wè pwen kontwòl kondwit ak moderasyon yo ogmante pa Polis 
Eta a ak fòs lòd lokal yo pandan wikenn fèt sa. Manm Patwouy yo pral sèvi avèk 
toulède machin polis eta ki make ak sa ki kache idantite machin kontwòl sikilasyon an 
(Concealed Identity Traffic Enforcement, CITE) kòm yon pati nan operasyon an nan 
fason pou idantifye pi fasilamn chofè yo kap itilize aparèy avèk men yo pandan yap 
kondwi. Machin ki Kache Idantite pou Kontwòl Sikilasyon an yo pèmèt Manm Patwouy 
yo pi byen obsève vyolasyon moun k ap kondwi yo fè. Machin sa yo melanje avèk 
machin ki nan lari a chak jou men yo san ekivòk tankou machin ijans yon fwa limyè ijans 
lan aktive.  
  
Pandan Wikenn Jounen Memoryal 2017 la, Manm Patwouy yo te arete 237 moun pou 
kondwi pandan y ap bwè, yo te emèt 12,169 kontravasyon, epi yo te envestige 146 
aksidan domaj kòporèl ki te lakoz 190 moun blese. Anplis de Lapolis Eta New York la, 
plizyè konte ak ajans toupatou atravè eta a te patisipe tou nan mezi represiv yo te pran 
pandan Jounen Memoryal ane pase a.  
  
Sipè-entandan Lapolis Eta, George P. Beach II, te deklare, “Pou anpil Nouyòkè, 
Jounen Memoryal la make kòmansman sezon vwayaj estival la ki vle di plis sikilasyon 
epi risk yo plis ogmante sou wout nou yo. Pandan w ap planifye fèt wikenn nan, sonje 



pou w mete sekirite kòm priyorite ou. Mete senti sekirite w, rete an alèt epi sitou, kondwi 
an tout sobriyete. Si w bwè alkòl, pa chita dèyè volan okenn machin epi fè aranjman 
pou w gen yon woulib pou w rantre lakay ou san danje. Manm Patwouy yo pral rete 
vijilan pou kenbe wout nou yo an sekirite pandan tout dire wikenn ferye a epi y ap gen 
zewo tolerans anvè chofè ki nan kapasite afebli ak iresponsab yo”.  
  
“Nou vle tout moun pase yon ete agreyab san danje, epi sa vle di nou dwe aji nan fason 
responsab nenpòt lè nou sou wout yo”, Terri Egan, Komisè Egzekitif Adjwen DMV a 
ak Prezidan pa Enterim Komite Sekirite Sikilasyon Gouvènè a (Governor’s Traffic 
Safety Committee, GTSC), te deklare. “Chwazi pou w kondwi lè ou t ap bwè alkòl 
oswa pandan w nan kapasite afebli okoz dwòg ka yon desizyon ki ka chanje pakou lavi 
w, lavi pwòch ou yo ak anpil lòt moun, men li osi senp pou w pran telefòn selilè entèlijan 
w epi fè plan pou w ka evite yon rezilta ki potansyèlman devastatè. Komite Sekirite 
Sikilasyon Gouvènè a fyè pou l fè patenarya ak Fondasyon STOP-DWI a pou nou rann 
li pi fasil pase jamè pou nou selebre nan fason responsab. Kèk segond ou pase sou 
aplikasyon mobil ‘Gen yon Plan’ an (Have a Plan) se sa sèlman w bezwen pou w sove 
anpil lavi epi evite pwoblèm”.  
  
GTSC a ak Fondasyon STOP-DWI Eta New York la ap raple otomobilis yo ke 
aplikasyon mobil “Have a Plan” an disponib pou telefòn selilè entèlijan Apple, Droid ak 
Windows yo. Aplikasyon an pèmèt Nouyòkè yo lokalize epi rele yon sèvis taksi ak 
pwograme yon lis chofè ki pap bwè yo chwazi. Li founi tou enfòmasyon sou lwa ak 
sanksyon DWI yo, ak yon fason pou moun fè rapò sou chofè yo sispèk k ap kondwi 
pandan yon nan yon kapasite afebli.  
  
Daprè Enstiti pou Jesyon ak Rechèch sou Sekirite Sikilasyon (Institute for Traffic Safety 
Management and Research) nan University at Albany an, moun ki kondwi pandan yo 
sou te touye 272 moun epi prèske 6,000 lòt moun te blese nan Eta New York la pandan 
ane 2016 la. Yon lòt 267 moun te mouri nan aksidan ki gen rapò ak dwòg.  

